
SANITÉ: La doturia Grete Mahlknecht é demez dai 5 ai 7 d'otober
y vëgn sostituida dal dotur Eduard Agreiter (0474 523 315 / 333 13 80 852)

COMUN: Incö domënia, ai 25 de setëmber, él da jí a lité dales 7.00 ales 23.00.

Dai 24 de setëmber ai 29 d'otober vëgnel indô metü sö ti paisc da San Martin, 
Lungiarü y Antermëia les bënes da sciuré i ciüf; al vëgn racomané da sciuré ite 
tles bënes ma i ciüf, nia ince lades, fassli, bossi, peres y d'ater. 

SAN MARTIN Y LUNGIARÜ

La Uniun di Ëi  inviëia spo düc i ëi y i jogn da gní ala prozesciun cun linternes 
en vëndres, ai 30 de setëmber, dales 19.30 dala dlijia de Badia sö Oies.

En vëndres, ai 30 de setëmber, vëgnel tigní dales 14.30 ales 16.00 sö Oies na 
introduziun al „Bibliolog“ por todësch. An tol la Sacra Scritöra ite tla vita te na 
manira via y interessanta. Prëibel prenotesse cina ai 29 de setëmber 
por e-mail  info@freinademetz.it  o por telefon 0471 839 635 (Br. Michael Ertl)

Le Consëi dles Ploanies inviëia ala incuntada por conduturies y conduturs de 
zelebraziuns dla parora cun le responsabl dla liturgia dla diozeja Stefan Huber
la jöbia, ai 6 d'otober, dales 19.00, tl pice salf dl Istitut Ladin a San Martin.

SAN MARTIN
La ploania da S. Martin tëgn la Festa di Maridá Iubilars la domënia, ai 09 d'otober. 
Düc chi che é 10, 15, 20, 25, 30, 35, 40, 45, 50, 55, 60 .... agn maridá é dër bel inviá
ala Gran Mëssa. - Chësc avis sön la plata dess valëi sciöche invit! 

LUNGIARÜ
La Uniun di Ëi da Lungiarü inviëia düc da tó pert al Tru dles Staziuns ch'i ne 
tignun nia incö mo l'atra domënia, ai 2 d'otober; i piun ia dales 14.00 dala dlijia.

I Seniors y les Seniores da Lungiarü é dër bel inviá/inviades ala spazirada dla 
Uniun ite en Ciampcios - ciarede tl'ultima plata

La Uniun dles Ëres da Lungiarü inviëa dötes les ëres ala ciastagnada dla uniun  
en sabeda, al 01 d'otober, dales 19.30, sö dala Speckstube Tlisöra. Se prenoté 
pón cina ai 28 de setëmber pro Maria Teresa 380 29 96 225.

Le Cor de Dlijia tëgn en chësc ann indô le marce de Santa Lizia. Porchël prëiel 
dër bel la jënt da arjigné ca val' patüc da vëne. Prëibel y damperfora bel dilan! 

Le Cor de Dlijia da Lungiarü chir forzes nöies. Chi che cianta ion y oress tó pert
dess s'anunzié pro le dirighënt Sepl 348 40 96 353 o pro le presidënt Hubert
339 50 42 083.                        - - - - - - - - - -

Referat sura alcol y droga ai 27/09 sön Badia; ciarede plü avisa tl'ultima plata

En sabeda, al 01 d'otober, De di seniors, tëgn la Ciasa de Palsa na picia festa 
cun i berbesc, les mëdes y sü familiars. Düc é inviá ala Mëssa dales 15.00 y 
dedô a sté adöm pro café y val' de duc. - Al ó ester le Green Pass renforzé 
(booster o test negatif fat tl'apoteca) y le mascherot FFP2.

Pradel: ai 24/09, dales 15.30: (allievi-under 17) danter Val Badia y San Iöre.

                  Plata dles Ploanies 
                      San Martin y Lungiarü

             ploan siur Klaus Sottsas  344 15 54 055 - klsottsas@rolmail.net
                               curat siur Heinrich Perathoner 339 65 74 213

26a DOMËNIA IA POR L'ANN C
Vangele do Lüca 16,19-31

Te chël tëmp à Gejù dit:
Al ê n iade n ël rich, che se vistî de purpur y lin fin
y viô da dé a dé, s’la godon y s’la don bona.
Mo dan la porta dl ricun êl ponü n püre ël, che â inom Làzarus,
dal corp plëgn de plaies.
Al s’ess ion parè la fan cun ći 
che tomâ jö de mësa dl ricun.
Ćinamai i ćians gnô a ti liché 
sües plaies. Do che le püre ê mort,
él gnü portè dai agnui tl gremo de 
Àbraham. Inće le rich é mort y é 
gnü sopolì. Tl somonn olach’al 
gnô tormentè da n gran dolur, 
àl ćiarè sö y odô dalunć Àbraham, 
y Làzarus te so gremo.

Plü inant che Gejú cunta chësta parabola, 
y plü che al oj l'atenziun di ascutadus sön le comportamënt dl ricun. 
Y bel plan m'intëni che la parabola vel ince por me. 
Co me comporti pa iö - sciöche porsona che ne se stá nia mal -
defrunt ai püri y defrunt ala meseria?
Iö ne sciafii nia da desloje düc i problems soziai,
da m'un tó sura de düc i püri
y da me tó a cör dötes les soferënzes dla jënt. 
De tai sciöche Lazarus n'él ince al dedaincö assá. 
Y le papa Francësch inviëia tres indô da ne se desmentié nia i püri.
Al é n vangele che ne me lascia nia en pesc y che me mët ala proa. 
Al me mët dan la verité, dan la realté, 
y ghira ch'i me lasces jí a cör la püra jënt incër me ia.               Chr. R.

https://www.valbadiaonline.it/


EDEMA SAN MARTIN  LUNGIARÜ
 Renforzé ci ch'i un deboriada

La Diozeja vá inant ince tl 2022/23 
cun le tema d'ativité dl ann passé 
"dlungia y deboriada".
Y al vëgn indô metü amez 
"partí la Bibia" y la "Caritas".

La pandemia nes á mostré dër tler ci che 
la jënt é döt buna da fá sc'i jun inant adöm,
mo ince te ci fossá ch'i podun tomé sc'i se 
lasciun trá indalater da despartiziuns. 
Insciö nes vëgnel ince indiché le tru ch'i un 
da jí defrunt al clima che se müda, ales 
veres che nes mët al prigo, al sfrutamënt 
dla tera y dles popolaziuns debles. 

La presënza de Dî pón esperimenté tla 
confruntaziun cun la parora de Dî. 
Da lí deboriada la Bibia se rovunse plü 
daimpró un al ater y cheriunse comunité. 
Porchël vëgnel invié da tigní cërtli dla Bibia 
te de bici grups cun le fin da lascé gní la 
parora de Dî via tla vita, tla conferta y 
te nosc baié un cun l'ater.

Tla Caritas orunse, se tignín al comanda-
mënt dl amur, daidé y s'un tó sura dles 
porsones y families rovades tla stënta, dles 
porsones che á da patí cun la sanité fisica 
y psichica, dles porsones vedles, sores y 
che l'á ria tla vita. 

I consëis de cöra se dará jö cun chisc 
proponimënc "partí la Bibia" y "Caritas"
te na sentada sëgn da d'altonn.

Pro döta la buna orenté, früc sarál ma da 
cöie sce ince vignun de nos ciara da fá 
süa pert ti vari concrec dla vita. 
                                         (dal Sonntagsblatt)

25.09.22  
26a Domënia ia por l'ann C

De mondial di migranc 

        SEGRA DA SAN MARTIN
9.00 Corona
9.30 Gran Mëssa por la comunité 

  de rengr. dla pesc tles families
dl ann + Elena Rubatscher Zingerle

7.

7.50 Corona
8.15 Gran Mëssa por la comunité

11.30 Bato de Silvan Dapoz 
           y Lisa Clara 

15.00 Corona tla capela Ojöp da Oies

26.09.22  Cosma y Damian, Paul VI
Lönesc 

27.09.22  Vinzenz de Paul, Flavian 
Dedolönesc

19.00 Mëssa   
+ Ida Dejaco    
+ Adele Bonacorsi

28.09.22    Wenzel, Lioba
Dedemesaledema

 7.30 Mëssa
familia de Albert Dapoz

29.09.22   Michil, Gabriel y Rafael
Jöbia
Proz. y Mëssa sö La Crusc

7.30 Mëssa - Corona por vocaziuns
       + + Angelo y Carlo Copler
        + Erna Frenner

30.09.22   Iarone, Sofia
Vëndres

18.30 Devoziun chîta
19.00 Devoziun deboriada

7.30 Mëssa 
+ Vito Clara
+ + Sutto y Martin 

01.10.22 Tarejia da Lisieux, Roman
Sabeda

20.00 Mëssa prefestia
  en onur de Santa Tarejia da Lisieux

+ + Maria y Siegfried Zingerle
  + + Antonella Ellecosta, La Val

18.30 Mëssa prefestia
     + + de Giovanni y Lidwina Costa

aniv. + Nando Clara

02.10.22  
27a Domënia ia por l'ann C
Segra dl Rosare

    9.00 Prozesciun dl Rosare 
  incër Ciasa de Palsa

9.30 Gran Mëssa por la comunité 
  por les families

7.

7.50 Corona
8.15 Gran Mëssa por la comunité

15.00 Corona tla capela Ojöp da Oies

              Döt le bun a chi che complësc i agn d'otober             a San Martin  Fonjo Pedevilla che nen complësc 81 ai 15
                                                                                                                            Anna Mairunteregger Moling ...... 91 ai 18
     a Lungiarü  Angela Peccei Liotto che nen complësc 85 ai 31                     Giovanni Trebo (Tistler) .............. 91 ai 21
                                                                                                                            Hilda Sottara Clara ...................... 81 ai 22
                                                                                                                            Giovanni Planatscher ................... 83 ai 24
                                                                                                                            Frida Craffonara Videsott ............ 83 ai 29
                                                                                                                            Martin Rives ................................ 88 ai 29


